
Annotatsiya: Hozirgi innovatsion jarayonlarda ta’lim tizimi yangi ma’lumotlarni 

o‘zlashtirib olish va o‘z bilimlarini baholash, zarur qarorlarni qabul qilish, 

muammolarni hal etishda mustaqil va erkin fikrlaydigan shaxsga aylanish 

imkoniyatiga ega bo‘ladi. 

Kalit so‘zlar: interaktiv usullar, axborot texnologiyalari, texnologiya, kompyuter, 

jarayon. 

 

Abstract: In the current innovative processes, the education system will be able 

to assimilate new information and evaluate their own knowledge, make the necessary 

decisions, become independent and free-thinking individuals to solve problems. 

Keywords: interactive methods, information technology, technology, computer, 

process. 

 

Hozirda maktabgacha ta’lim tashkilotida ta’lim-tarbiya jarayoni sifati va 

samaradorligini oshirishda  ta’limning zamonaviy  usullaridan foydalanish jiddiy 

ahamiyatga ega. Buni amalga oshirish uchun esa, avvalo, pedagog-tarbiyachilarning 

o‘zlari ilg‘or pedagogik va axborot-kommunikatsiya texnologiyalarini puxta 

o‘zlashtirgan bo‘lishlari kerak. Buning uchun ushbu masalalarni maktabgacha ta’lim 

tashkiloti tarbiyachilari bilan bevosita ta’lim jarayonida o‘rganilmoqda. Xususan, 

pedagogik kengash, amaliy va nazariy seminar mashgulotlari xamda maslaxat-tavsiya 

berish jarayonida bu masala dolzarb bulib turibdi.  

 Zamonaviy pedagogik texnologiyalarning turlari va yo‘nalishlari ko‘p bo‘lib, 

ulardan maktabgacha ta’lim tashkilotlarda ko‘proq  bola shaxsiga yo‘naltirilgan ta’lim, 

didaktik o‘yinlar, interfaol mashg‘ulotlar, muammoli vaziyatlar yaratish, loyihalash 

metodi kabilar qo‘llaniladi. Shu jumladan, maktabgacha ta’lim tashkilotida pedagogik 

kengashlar va boshqa tadbirlarni tashkil qilish va o‘tkazishga zamonaviy 

yondashuvlardan biri sifatida belgilangan maqsad va vazifalarga mos keladigan ilg‘or 

pedagogik tehnologiyalar, interfaol usullardan foydalanish ham muhim o‘rin tutadi. 

Demak, pedagogik innovatsion texnologiya ta’lim-tarbiya jarayonini  ilg‘or 

vositalar, metodlar, texnik vositalar, usullariga tayanib takomillashtirish tizimi 

hisoblanadi. Bu tizim o‘qituvchi yoki tarbiyachi tomonidan yaratiladi, ta’lim-tarbiya 

bosqichlarini o‘zaro bog‘lashga xizmat qiladi. Uning mazmuni va vazifalarini, 

maqsadini oldindan belgilash, ta’lim-tarbiyaning shakillari va vositalarini tayyorlash,  

tarbiyalanuvchida shakllantirish ko‘zda tutilgan ma’naviy sifatlarni o‘zlashtirishga 

yo‘naltirilgan mashg‘ulotlarni rejalashtirish kabilarni o‘z ichiga oladi.  

Hozirgi kunda ta’lim jarayonida interfaol uslublar innovatsion pedagogik va  

axborot texnologiyalardan foydalanib, ta’limning samaradorligni ko‘tarishga  bo‘lgan 

qiziqish, e’tibor kundan-kunga kuchayib bormoqda. Zamonaviy  texnologiyalar 

qo‘llanilganda  pedagoglar  egallayotgan  bilimlarni o‘zlari  qidirib topishlariga,  

mustaqil o‘rganib, tahlil qilishlariga, hatto xulosalarni ham o‘zlari keltirib 

chiqarishlariga qaratilgan. Pedagog bu jarayonda shaxs va jamoaning rivojlanishi, 

shakllanishi, bilim  olishi va tarbiyalanishiga sharoit yaratadi. Shu bilan bir qatorda 

boshqaruvchilik, yo‘naltiruvchi vazifasini bajaradi. Bunday  o‘quv jarayonida  

pedagog  asosiy  figuraga aylanadi. 

Bugungi kunda ta’lim muassalarining o‘quv-tarbiyaviy jarayonda pedagogik 

texnologiyalardan foydalanishiga alohida e’tibor  berilayotganligining  asosiy sababi 

quyidagilardir: 



 INTERNATIONAL CONFERENCE ON TEACHING, EDUCATION AND NEW LEARNING TECHNOLOGIES” 2023/2 

 

 619 

O‘quv-tarbiya jarayonida pedagogik jarayonni  to‘g‘ri tashkil  etilishi  

pedagogning bu jarayonda asosiy tashkilotchi yoki  maslahatchi sifatida faoliyat 

yuritishiga olib keladi. Bu esa tinglovchilardan ko‘p mustaqillikni, ijodni va irodaviy 

sifatlarni talab qiladi. 

Har qanday pedagogik  texnologiyalarning o‘quv- tarbiya  jarayonida qo‘lanilishi 

shaxsiy jihatdan kelib chiqqan holda  tinglovchini kim o‘qitayotganligi va  pedagog 

kimni o‘qitayotganiga bog‘liq. Pedagogik texnologiya asosida o‘tkazilgan 

mashg‘ulotlar bolalarning muhim hayotiy yutuq va muammolarga o‘z munosabatlarini 

bildirishlariga intilishlarini oshirib, ularni fikrlashga, o‘z nuqtai nazarlarini asoslashga  

imkoniyat yaratadi.  

Hozirgi davrda sodir bo‘layotgan innovatsion jarayonlarda ta’lim tizimi oldidagi 

muammoarni hal etish uchun yangi axborotni o‘zlashtirish va o‘zlashtirgan bilimlarini 

o‘zlari tomonidan baholashga qodir, zarur qarorlar qabul qiluvchi, mustaqil  va erkin 

fikrlaydigan shaxslarga aylanadi. 

Shuning uchun ham ta’lim muassasalarining o‘quv-tarbiyaviy jarayonida 

zamonaviy o‘qitish uslublari-interfaol uslublar, innovatsion texnologiyalarning o‘rni 

va ahamiyati  beqiyosdir. Pedagogik  texnologiya  va ularning ta’limda qo‘llanilishiga 

oid bilimlar, tajriba talaba yoki o‘quvchilarning bilimli va etuk malakaga egaligini  

ta’minlaydi. 

